
Izvještaj sa seminara
„Hitni prekršajni postupak i dežurni sudija u prekršajnom postupku protiv stranih državljana“

Dana 13.4.2016. godine, u prostorijama Centra za edukaciju sudija i tužilaca u Republici Srpskoj, održan je seminar iz prekršajnopravne oblasti, na kojem seminaru su edukatori bili gospodin Aid Hanušić i gospodin Dragoslav Erdelić, sudije Osnovnog suda u Bijeljini. Seminar su prisustvovale 33 sudije. Tokom ovog, veoma interesantnog seminara, edukatori su, između ostalog, istakli sljedeće:
Hitni prekršajni postupak se može voditi prije pokretanja prekršajnog postupka (izdavanje naredbi, izricanje hitnih zaštitnih mjera kod nasilja u porodici) i nakon pokretanja prekršajnog postupka u slučaju lišenja slobode i postupka protiv lica koja nemaju prebivalište u BiH (strancima).

Postupanje dežurnog sudije u prekršajnom postupku analogno je postupanju dežurnog sudije u krivičnom postupku, obzirom da postupaju po istim odredbama Zakona o krivičnom postupku Republike Srpske, što se najčešće svodi na postupanje po usmenim  zahtjevima ovlaštenih organa za pretresanje, postupanje po pismenim zahtjevima ovlaštenih organa za oduzimanje predmeta i postupanje po obavještenju ovlaštenih organa o pretresanju bez naredbe (npr.pretresanje lica prilikom lišenja slobode ili zadržavanja zbog istrežnjenja ili oporavka, pretresanje vozila prilikom kontrole policijskih službenika ili carinske kontrole, pretresanje stana ili prostorija prilikom inspekcijske kontrole).

Uvođenjem „Prpp“ faze u CMS (prethodni prekršajni postupak) omogućeno je evidentiranje postupanja dežurnog sudije prije pokretanja prekršajnog postupka i prekidanje prakse sudova da takva postupanja evidentiraju kao „Pr“ fazu, te naknadno evidentiranje „Pr2“ faze nakon pokretanja prekršajnog postupka.  

Dežurni sudija u prethodnom prekršajnom postupku prije pokretanja prekršajnog postupka može izdati niz određenih naredbi.
            Hitni prekršajni postupak nakon pokretanja prekršajnog postupka vodi se u slučaju lišenja slobode i postupka protiv lica koja nemaju prebivalište u BiH (strancima).

Hitni prekršajni postupak nakon pokretanja prekršajnog postupka može se voditi protiv:

· domaćih državljana koji imaju prebivalište u BiH, 

· domaćih državljana koji nemaju prebivalište u BiH, 

· lica koja nemaju domaće državljanstvo (stranci) i

· stranih pravnih lica koja nemaju sjedište, poslovnu jedinicu, predstavništvo u BiH.

Prilikom postupanja u hitnom prekršajnom postupku mora se voditi računa o pravima zadržanih lica, da li strano lice protiv koga je pokrenut prekršajni postupak ima diplomatski imunitet, primjenu odredbi o odgovornosti stranih lica, ko je predstavnik okrivljenog stranog pravnog lica, načinu komunikacije i dostavljanja pismena stranim licima, sadržaju prekršajnog naloga ili zahtjeva za pokretanje prekršajnog postupka (treba imati dodatne podatke za strana lica).
Kao rezultat izuzetno aktivne diskusije, nametnuo se zaključak da sudije moraju izbjegavati svaku vrsti kontakta sa policijom sem u toku samog suđenja jer policija treba da kontaktira samo sa tužilaštvom...Također je dogovoreno, da se sastanu prekršajna odjeljenja na nivoima sudova u RS, te da izrade prijedloge za izmjene i dopune Zakona o prekršaja koji prijedlozi će zatim biti dostavljen članovima radne grupe za izmjenu tog zakona.

Edukatori Erdelić i Hanušić su, za potrebe ovog seminara, izradili i referat koji je dstupan na web stranici Centra.

